
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেক মূষিকের যুদ্ধ
১৯




সরো প্রিয় নামে তথা আইল প্লবঙ্গ।

ক্ষণ পরে শরে তার জর জর অঙ্গ॥

রণে পটু নহে ভেক ভোজনে চতুর।

পলাইল হ্রদ তটে হয়ে ভয়াতুর॥

লাফ দিয়া যেমন পড়িল গিয়া পাড়ে।

অমনি লেহনসার চড়ে তার ঘাড়ে॥

পাশ দিয়া প্রহার করিল তার পেটে।

এক চোটে নাড়ীভুঁড়ী সব গেল কেটে॥

রুধির বহিল সেই সরোবর জলে।

জয় জয় শব্দে মূষা বাহুড়িয় চলে॥

ভেকগণ ভঙ্গ দেখি ভর্ৎসিয়া ভীষণ।

ভল্ল-ভাজি এলো যুদ্ধে ভেক এক জন॥

শৈবালক নাম তার শেহালায় বাস।

মারিল মোদক-চোরে অস্ত্র চন্দ্রহাস॥

ফাফর হইল মূষা মুখে ছুটে ফেণা।

মেটাই চুরির বুদ্ধি হেথা খাটিবে না॥

সে দিন চুরির ধন ছিল মতিচুর।

ভেক অস্ত্রে পেট কেটে পড়িল প্রচুর॥

মোদক-চোরের মৃত্যু করিয়া ঈক্ষণ।

অগ্রসর হল্যো আসি বীর এক জন॥

		 এই পাতা শেষ সম্পাদিত হয়েছে ১৫:১৮টার সময়, ২০ আগস্ট ২০২১ তারিখে।

